
關山月

作者：李白

本作品收錄於《唐詩三百首》

明月出天山，蒼茫雲海間一作「蒼蒼莅雲間」。

長風幾萬里，吹度玉門關。

漢下白登道，胡窺青海灣。

由來征戰地，不見有人還。

戍客望邊色一作「邑」，思歸多苦顏。

高樓當此夜，歎息未應閑一作「還」。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

